Тема:Сугыш чоры балаларының тормышы һәм язмышы.

(Аяз Гыйләҗевның  “Язгы кәрваннар” повесте буенча проект дәрес) 
Максат:
1.Укучыларның әдәби әсәрне өйрәнү, архив материаллары нигезендә эзләнү күнекмәләрен, иҗади фикерләү сәләтләрен үстерү.

2.Төркемнәрдә бергәләп эшләргә, үз фикерен җиткерә белергә өйрәтү.

3.Районыбызның тыл ветераннары үрнәгендә укучыларда патриотизм  һәм җаваплылык хисе тәрбияләү.

Дәрес тибы: проект дәрес.

Методлар:Энергизатор, акыл штурмы, сәнгатьле сөйләм, әңгәмә.
Җиһазлау:Әсәр, укучылар ясаган презентацияләр, “Алар-Ватан өчен көрәштеләр” видеотасмасы, компьютер, магнитофон, халык җыры, интерактив такта, тыл ветераннарының иҗаты һәм үзләре.
Дәрес барышы.

I.Оештыру өлеше.

1. Уңай психологик атмосфера тудыру.

2.Энергизатор “Иртәнге комплимент” .

Укытучы сүзе. Укучылар, бүген дәресебездә кунаклар да бар. Алар - сезнең белән бергә проект дәресебездә катнашучылар. Сугыш чоры балаларының тормышы һәм язмышы турында материаллар туплаган 3  нче төркем укучылары алар белән инде танышлар. Дәрес өчен дәфтәр,”Язгы кәрваннар” әсәре, җыйган материалларыгыз, презентацияләр әзерләнә.
II.Актуальләштерү.
1.Алдагы дәрестә“Язгы кәрваннар”повестеннан өзекләрне өйрәндек. Геройларны искә төшерәбез.
Интерактив тактада язылган сорауларга телдән җаваплар әзерлибез.
2.“Алар-Ватан өчен көрәштеләр” видеотасмасын күрсәтү.

3.Акыл штурмы. 

Укытучы.Сез проект эшен төркемнәргә бүленеп эшләдегез.Һәрбер төркем укучылары ярым түгәрәк ясап утыралар. Сезгә видеотасма буенча сораулар бирелә.(сораулар интерактив  тактада язылган) 
1 нче төркем.Видеотасмада күрсәтелгән яшүсмерләр нишлиләр?

2 нче төркем.Бер аягын сугыш кырында калдырып кайткан солдат өйдән-өйгә кереп нишләп йөри?

3 нче төркем.Видеотасма караганнан соң, сезнең  күңелдә нинди хисләр уянды?

Укытучы.Уйларга вакыт 1 минут (магнитофонда талгын гына “Олы юлның тузаны” көе яңгырый).

III.Яңа белем һәм күнекмәләрне формалаштыру.
Укытучы. Һәрбер төркем үзенең проект эшен якларга әзерләнә.
1 нче төркем. А.Гыйләҗевның “Язгы кәрваннар” повестен укып, өйрәнеп, әсәрдә бирелгән вакыйгалар турында фикер тупланмасы.
2 нче төркем. Сугыш чоры тормышы-архивта.
3 нче төркем.Тыл ветераннарының күңел язмалары.
Укытучы. 1 нче төркем үзенең проект эшен тәкъдим итә.

1 нче укучы.1 нче слайдта без алдагы  дәресләрдә өзекләрен өйрәнгән “Язгы кәрваннар” әсәренең авторын күрәбез.

2 нче слайдта язучы турында Гамил Афзал иҗат иткән шигырь юлларын бирелгән.(укучы сәнгатьле итеп укый)

3 нче слайдта филология фәннәре докторы Фоат Галимуллин Аяз Гыйләҗев иҗаты турында фикерләре бирелгән. (укучы таныштыра)
2 нче укучы.Без төркемебез белән “Язгы кәрваннар” повестенукып өйрәндек. 4 нче слайдка карыйбыз-“Язгы кәрваннар”.Әсәрдән өзекләрне өйрәнгәндә, экспозиция өлеше барыбызны да уйландырган иде. 

 5 нче слайдта  шул язма бирелгән.( укый) Әсәрнең бу өлешендәге табигать күренеше турында укыганда, йөрәкләребез дә сыкрана, күңелләр тула, күзләрдән яшь тама.
3 нче укучы.Әйе, Аяз Гыйләҗев иҗатында зур урын алып торган бер тема-сугыш чоры яшүсмерләренең язмышы, яшәве. Гомерләренең иң кадерле еллары олылар белән берлектә ил проблемаларын чишеп узган ул буынны әдип бер генә вакытта да, бер генә яктан да начар итеп күрсәтми. Аларның мәхәббәте дә эчкерсез, исәп-хисапларга корылмаган, аларның дуслыгы да риясыз. 

“Язгы кәрваннар” повестенда А.Гыйләҗев геройларның язмышын күбрәк кырыс буяулар белән тасвирласа да, әсәрдән эчке бер җылылык бөркелеп тора.


Менә без, әйтерсең малайлар белән олауга утырып, таулар, чокырлар, авыллар аша ашлык илтәбез. Истәлекләре бездә җанлана. Кайчандыр эшләп яткан такта яру заводы, шау-гөр килеп уйнаган малайлар күңелгә килә. Җимерек юллар кайчан гына ныгытылган вак таш белән түшәлгән юлларны искә төшерә.


Кәрван барганда, төп героебыз әнә шулай сугышка кадәрге һәм сугыш вакытындагы яшәү рәвешләрен чагыштыра. Якты буяулар караңгылары белән алмаша. Бүгенгенең төссезлеген ямьләндереп җибәрерлек нәрсәләр дә юк түгел икән. Шуларның берсе-юлга таба чыгып килгән кызның моңлы, сихри җыры. Хәтта колакка каты Дамир да ишеткән аны!

4 нче укучы.Олауда - җиде ата баласы.Төрле холыклы бу балаларны табигатькә якынлык, яхшыны яманнан аеру, ярата белү, күңел җылылыгы үзара якынайта, охшаш итә. Җиңелчә генә төртешүләр, үртәшеп алулар да була, әмма тирәнгә яшеренгәнүчлек хисенең чагылышы түгел алар.

Без яшүсмерләрнең һәркемне сокландырырлык әхлакка ия булуын, рухи батырлыкка омтылулуарын күрәбез. Язучы, мондый әхлакның нигезләре авыл чынбарлыгында тәрбияләнә, ди.

Сугыш чоры балаларының берничә хыялы бар: атлы, сөйгән ярлы, әтиле булу. Атлар белән хыялланып үссәләр дә, алар тракторчылыкка укый, чөнки бу һөнәр сугыш елларында җирнең җитештерүчәнлеген саклап калу, яу кырына китмәгән атларның хәлен җиңеләйтү өчен кирәк.

5 нче укучы.Яшүсмерләр олыларның, балаларына дигән ризыкны биреп, атларны коткарганын түшәмгә алып булса да, үлемнән алып калганнарын күрә, шул ук вакытта авыр елларда да байлыкны әрәм-шәрәм итү очракларына да тап була. Кемдер япан  кырда трактор ташлап калдырган. Әнә шул хәлләрдән дә гыйбрәт ала иртә олыгайган геройлар.Алар – сугыш чоры балалары, нәкъ безнең яшьтәгеләр.

Тагын шунысы сокландыра: егетләр бәхәсләрне гадел хәл итә, үзләренең уңганлыкларын, яхшырак икәнлекләрен, өстенлекләрен раслау юлы белән җиңүгә ирешә.


Сугыш чоры балалары кеше хәсрәтенә сөенми. Башкалар бәхетенә куанып, безгә дә насыйп булса иде, кебегрәк уйлый. Инвалид ирне тәрбияләүче Сәрвәр апаны, ятим балаларга әни булган Әдиләне, үлем хәлендә дә колхоз эшенә чыккан Сабирәттәйне бәйли белә.

6 нчы укучы.Ибраһим белән Әдиләдә бәхет хисе юк түгел. Ике арадагы саф мәхәббәт аларга авырлыкларны онытып торырга ярдәм итә.


Ибраһим ахырда атлы да, тракторлы да, сөйгән ярлы да була. Нигәдер әтисе дә исән-имин сугыш кырыннан кайтыр шикелле.


Тик менә чын күңелдән яратып та, үзен яраттыра алмаган, яшьтәшенә карата бераз гына астыртынрак булган Дамир бик кызгандыра. Без аның да шундый ук бәхеткә хаклылыгын күрәбез.

Әдипнең симпатиясе һәр егетнең йөрәген яндырган Әдиләгә аерата көчле. Җырга, моңга, ягымлылыкка, эчке хисләрдә сафлыкка чикләр юктыр шикелле бу кызда. Егет янында төн кунып та, үзенә тап төшермәгән Әдилә ул! Ибраһимга кызны үзенең хатыны итү чынга ашмастай иң зур хыял булып тоела.


Без әнә шундый: тормышны, бер-берсен яраткан, шәхси бәхеткә омтылган егет һәм кызлар белән очрашабыз бу әсәрдә.
Укытучы. 2 нче төркем үзенең проект эшен тәкъдим итә.

7 укучы слайдларда бирелгән архив язмаларын укып таныштыра. Бу төркем укучылары архив материалларында  ничек эзләнүләре турында сөйлиләр. Архив материалларын өйрәнүнең авыр һәм катлаулы эш булуы турында хәбәр итәләр.
1 нче укучы.Әмма сугыш чоры тормышы белән чагыштырганда, дәрес беткәч, шатлана-шатлана туган якны өйрәнү музееның архивына барып, шул еллар белән танышу – үзе олы бәхет. Хәтта ул язмалар арасында, сыйныфташыбыз  Гүзәлнең карт дәү әнисе Гөлшәрифә әби турында язылганы да бар иде. Гүзәл шатланып: “Фәнис, бу бит минем карт дәү әнием турында язылган ,”- дип кычкырып җибәрүен сизми дә калды. “Гөлшәрифә әби – күпләргә үрнәк” язмасын барыбыз да сокланып укып чыктык. Алар бит ач-ялангач яшәсәләр дә, рухланып, җиңү өчен көрәшкәннәр.
2 нче укучы.Атлар фронтка озатылган. Аларны сыелар, үгезләр алыштырган. ”Үгезләр җигеп көлтә ташыйбыз”, “Сыер һәм үгез җигүгә хәзерлек” язмаларын укып  хәйран калдык. Нинди тормыш та, нинди хезмәт булган бу сугыш елларында...
3 нче укучы. Тыл хезмәтчәннәре көнне төнгә ялгап, яше-карты, хәтта балалар да фронт өчен эшләгәннәр, яшәгәннәр. “Алдынгы картлар”,  “60-70 яшьлекләр яшьләр белән  беррәттән эшләгәннәр” язмаларында өлкән яшьтәге кешеләрнең тынгысыз йөрәкле булуларына, таң атканчы көлтә бәйләп эшләүләренә ничек сокланмыйсың?!

4 нче укучы. “Кара Борнаш башлангыч сыйныф укучылары язгы каникул вакытында оешкан рәвештә колхозга ярдәм итәләр. Алар колхозның су басу куркынычы булган 1700 ләп   киндер көлтәләрен  коры урынга ташып су басу куркынычыннан коткардылар. Укучылар башка эшләрдә дә актив катнаштылар,”- дип язылган “Укучылар булышлыгы” исемле язмада. Ул сезнең каршыгызда – слайдта саргайган кәгазь бите. Күпме еллар узган, күпме суллар аккан бит бу еллар вакыйгасына.
5 нче укучы.”Тылда да фронттагы кебек көрәшегез” язмасы турында хәбәрләр. Бөек Ватан сугышы фронтларындаГермания фашизмына каршы геройларча сугышучы якташлардан да редакциягә күп кенә хатлар килә.

Батыр сугышчылар үзләренең хатларында, кабәхәт фашизмга үз-үзләрен аямыйча, дошманны тәмам иткәнчегә кадәр сугышып, өйгә җиңү белән кайтачаклары турында белдәрәләр.Шул ук вакытта кызылармеецлар үзләренең хатларында  илнең оборонасын ныгыту өчен, язгы чәчүгә яхшы хәзерлек белән 1942 нче елда югары уңыш алу өчен көрәшергә мөрәҗәгать белән чыгалар.
6 нчы укучы.Колхозларда урып-җыю башланганчы дәүләткә ашлык тапшыру өчен транспорт бригадалары төзегәннәр. Аларга иң яхшы атларны беркеткәннәр.Кайбер колхозлар арыш уруны төгәлләгәннән соң, дәүләткә ашлык тапшыру темпын арттырганнар.Һәрбер авылның яшь балаларыннан алып, 75-80 яшьлек әби-бабайлар да урып-җыю эшендә үз өлешләрен керткәннәр. Мәктәп укучылары кырларда үзләре үк урак белән урып, сугып ашлыклар әзерләгәннәр. Сугыш кырында мылтык тотып сугышырга яраксыз абыйлар туган авылларына кайткач, авыруларына карамастан, көнне төнгә ялгап, урып-җыю эшен башкарганнар. Бу хәбәрләрне “Бригадир” газетасының  1943нче елның 3 нче сентябрендә басылып чыккан “Дәүләткә ашлык тапшыруны срогыннан  элек үтәү өчен” язмасыннан укып белдек.
7 нче укучы.Без төркемебез белән районыбызның музеенда сакланган бишьеллык (1941-1945 нче еллар) “Бригадир” газетасының  400 ләп язмасын укып өйрәндек. Бу язмаларны укыганда, авыр сугыш елларын күңелебез аша кичердек. Безгә – бүгенге көн укучыларына – дәресләрдә әдәби әсәрләр өйрәнүчеләргә  газета язмаларын эзләп -табып уку, үткәннәргә кайту – изге дә, олы да эш. Алдыбызга куелган эзләнү эшчәнлегенең максатларына ирешеп, проект эшебезне тулы итеп яклый алдык, дип уйлыйм мин.
Укытучы. 3 нче төркем “Тыл ветераннарының күңел язмалары” исемле проект эшен тәкъдим итә. Укучыларның проект эшләрен яклау вакытында,бер укучы слайдлар белән таныштырып бара (13 слайд)
1 нче укучы.Сугыш... Күпме кан, күпме күз яше түгелү. Һәр йортны, һәр гаиләне кайгы, үлем сагалап йөрү. Соңгы өметне өзеп, өйләргә үлем язулары килү.Фашист беркемне дә кызганмаган, халыкны утлы табада җәзалаган. Авылларны, шәһәрләрне яндырган. Каһәр суккан сугыш бик күпләрнең йөрәгенә тирән эз салган. 
2 нче укучы.Минем 14 яшьлек дәү әнием – хат ташучы булган. Ул һәрбер йортка өчпочмаклы солдат хатлары ташыган. Укый-яза белмәүче апаларга, әбиләргә килгән хатларны укыган.Җавап хаты да язган.Дәү әниемнең йөрәге бик тә сызланган. Аңа кара мөһерле хатларны тапшыруы бик авыр булган. “14-15 яшьләремдә үк бүгенге көн яшьтәшләремнән (мин ул вакытта, балалар, сезнең яшьтә) бик күпкә олы күренә идем.Сугыш мине иртә олыгайтты,”-ди дәү әнием. 

3 нче укучы.Мин – Булат, сыйныфташым Илдус белән бергә, районыбыздагы туган якны өйрәнү музееның “Райондашларыбыз - сугыш кырында” залында булдык.Шул залның аерым бер бүлеге солдат хатларына багышланып ясалган.Анда куелган барлык хатларны (музей директоры рөхсәте белән) кулыбызга тотып, уку бәхетенә ирештек.Бу хатлар -  районыбызның барлык авылларыннан сугыш кырларына киткән абыйларның туганнарына, якыннарына, балаларына, тормыш юлдашларына язылган язмалары. Алар арасында шатлыкларын уртаклашып язылганнары да шактый. Бер хатта иң авыр сугыш – Курск дугасындагы бәрелеш тәмамланганнан соң, Нурулла абыйның батырлыгы өчен Кызыл Йолдыз ордены алуы хакында язылган. Ул үзенең батырлыгы белән горурланып та, балаларын, кече яшьтәге туганнарын җиңүгә өмет белән рухландырып та язган.Бу хатны укыганда, без олы горурлык хисе кичердек. Ул бит – безнең әтиләребезнең авылдашы икән.
4 нче укучы.Миңа сыйныфташым Алмаз белән бергә өчпочмаклы солдат хатларының тышына ук кара сөрем сарганнарын да укырга туры килде. Кара мөһерле хатларның эчендә Сибгатулла абыйның, Гомәр абыйның, Солтан абыйның, Гашыйгулла абыйның,Сөнгать абыйның,Тимерхан абыйның,Кәрим абыйның,Насыйбулла абыйның,Кәбир абыйның һәм тагын бик күпләрнең батырларча һәлак булулары хакында язылган иде.Бу хатлар безне бүгенге тормышыбызның кадерен белергә, туган җиребезне, туган туфрагыбызны саклаучылар булып үсәргә омтылыш бирә.Без дә берничә елдан Ватаныбыз сакчылары – солдатлары булачакбыз. Бу хатлар безне кыю, батыр, тырыш булып үсәргә, яшәргә өнди. Мин барлык сыйныфташларыма да бу хатлар белән танышырга киңәш итәм. 
5 нче укучы.Сугыш чоры баласы - Гомәров Азат Һади улы 1933 нче елда Көлкәш авылының  укытучы гаиләсендә туа. 1941 нче елда Азат абый белем сукмагына тәүге адымын ясый.  “Әтием әле ул чакта сугышка алынмаган, Кызыл Тау  җидееллык мәктәбенең  директоры иде,”- ди ул.  1942 нче елда әтисе сугышка алына, офицер булып хезмәт итә, 1942 нче елда ук Ингушетия тирәләрендә һәлак була.  4 бала ятим кала.” “ Барысы да фронт өчен” дигән девиз белән хатын-кызлар, карт-корылар һәм балалар – барыбыз да  колхозда эшләдек”.
         3 нче сыйныф укучысына  тракторчы, ындыр табагындагы төнге каравылчының ярдәмчесе булып эшләргә туры килә. 4-5 нче сыйныфларда җәй буе атлар көтүе көтә. 

          Ашау-эчү ифрат дәрәҗәдә начар була,чөнки колхозның икмәге һәм терлекчелек продукциясе  хөкүмәткә озатыла. Халык бәрәңге белән генә яши. “Кычыткан, кузгалак, алабута үләннәрен ашап бетергәч, бәрәңге сабы ашый башладык. Сыер асрый алмаган авылдашларым арасында ачтан интегүчеләр дә бар иде.” 
6 нчы укучы.1947 нче елда 7 сыйныфны 4-5 билгеләренә генә бетереп, Буа ветеренария техникумына укырга керә. Аны уңышлы тәмамлап, 4 елга якын армия сафларында хезмәт итә. .
    10 еллар Кызыл Тау ветучастогының мөдире булып эшли. Читтән торып Казан ветеренария институтын тәмамлый. 
     КПСС райкомына эшкә алынгач, район үзәгенә күченеп киләләр.Шунда эшләп лаеклы ялга чыга. “Хәзерге вакытта  тормышыма канәгать, пенсиям дә җитәрлек, исәнлегемә дә зарланмыйм, 79 яшьлегемне каршы алырга уйланып йөрим. 1941-1945 елларда җиңү яулый алмаган булсак, бу якты көннәр  мәңге булмас иде безгә”-ди ул, ә карашлары шулай да моңсу иде аның, сугыш еллары эз калдырган, күрәсең.
Укытучы сүзе. Укучылар, сез барыгыз да проект эшчәнлегендә  күп вакыт, көч сорый торган эшләрне башкардыгыз. Алдыгызга куелган мөһим бурычларыгызны  зур тырышлык белән башкаргансыз. Максатларыгызга ирештегез.

1 нче төркемдәге укучылар “Язгы кәрваннар” әсәрендәге сугыш чоры яшүсмерләренең тормышын һәм язмышын укып-өйрәнеп, проект эшен аңлап, белеп башкаруларын күрдек.

2 нче, 3 нче төркемдәге укучылар әдәби әсәрдәге тормыш белән түгел, ә үзебезнең туган ягыбызда яшәгән, туган илне саклап сугыш кырларына киткән, тылда зур хезмәт куеп, җиңүгә өметләнеп эшләгән якташларыбыз турында матбугат битләрендә басылган язмалар, тыл хезмәтчәннәренең истәлекләре нигезендә проект эшен башкардылар.Укучылар, проектны әзерләү һәм аны яклау аралыгы 1ай вакыт иде.Сез шушы вакыт эчендә укытучы белән берлектә төзелгән план-проектны уңышлы башкардыгыз. Системага салынган хезмәтегез үзенең җимешен бирде.
IV.Йомгаклау.
 1.Өй эше:

"Сугыш чоры балаларының тормышы һәм язмышы” темасына (бүгенге дәрес материалларына нигезләнеп) шигырь яки хикәя язарга.

2.Билгеләр кую.

Укытучы. Укучылар, хөрмәтле кунакларыбызны актлар залына алып барабыз. Анда безне күңелле һәм истәлекле ял көтә.
ААрпарпаарараааааааа

з яше түгелү. Һәртны, һәр гаиләне кайгы, үлем сагалап йөрү. Соңгы өметне өзеп, өйләргә үлем язулары килү.Фашист беркемне дә кызганмаган, халыкны утлы табада җәзалаган. Авылларны, шәһәрләрне яндырган. Каһәр суккан сугыш бик күпләрнең йөрәгенә тирән эз салган. 
 Сугыш... Күп кан, күз яше түгелү. Һәр йортны, һәр гаиләне кайгы, үлем сагалап йөрү. Соңгы өметне өзеп, өйләргә үлем язулары килү.Фашист беркемне дә кызганмаган, халыкны утлы табада җәзалаган. Авылларны, шәһәрләрне яндырган. Каһәр суккан сугыш бик күпләрнең йөрәгенә тирән эз салган. 
